
-EU GREEN WEEK PARTNER EVENT


Euskadiko lurzoruaren osasunaren monitorizazioari buruzko jardunaldi teknikoa
Zalditegiak, Arkautiko Nekazaritzako Elikagaien Campusa, Vitoria-Gasteiz
Ekainak 10


ONGIETORRIA ETA TESTUINGURU OROKORRA

09:30 – 09:45
Ongietorria eta mezu instituzionalak, Amaia Barredo / Raul Perez Iratxeta (Gobierno Vasco)

09:45 – 09:55
Lurzoruaren osasunaren garrantzia eta arau-esparrua, Olatz Unamunzaga (NEIKER)
Lurzoruaren osasuna funtsezkoa da nekazaritzako elikagaien iraunkortasunerako, biodibertsitaterako eta klima-aldaketa arintzeko. EBko eta Euskadiko lurzoruak babesteko estrategiak eta lurzorua zaintzeko eta erresilientziarako Europako zuzentarau berria bezalako ekimenenen helburua da horiek babestea eta lehengoratzea.

ESKUALDE MAILAKO MONITORIZAZIOA

09:55 – 10:25
Euskadiko lurzoruen osasuna monitorizatzeko LURNET sarearen laginketa pilotuaren emaitzak, Ainara Artetxe / Mercedes Román (NEIKER) 
Lurzoruen osasuna monitorizatzeko sare bat diseinatu da Euskadirako, lurzoruei buruzko Europako zuzentarauaren ildotik. Laginketak klima-aldagaietan, aldagai edafikoetan eta paisaiakoetan oinarritutako diseinu geruzatu ausazko bati jarraitzen dio, bederatzi lurzoru-unitate definituz eta 400 laginketa-puntu hautatuz. 2025eko udazkenean labore-lurretan egindako laginketa pilotuaren propietate fisiko, kimiko eta biologikoen emaitzak aurkeztuko dira.

10:25 – 10:40
BASONET sarea: 25 urte Euskadiko baso-lurzoruen jarraipena egiten, Alejandro Cantero (HAZI) 
2001ean Euskal Autonomia Erkidegoko baso-kudeaketa iraunkorreko Basonet sarea sortu zenetik, ehunka lursail eta milaka baso-lurzoru neurtu dira. Lan hori IKTk egin du, orain HAZI Fundazioak, Eusko Jaurlaritzak finantzatuta. 25 urte igaro ondoren, 430 lursail iraunkorren datuak ditugu, 3x3 km-ko sarearekin Euskadiko baso-mendigunean banatuta.

MONITORIZAZIOA ESKALA LOKALEAN
10:40 – 10:55
Kudeaketa intentsiboko baso-landaketetan lurzoruaren osasuna begiz ebaluatzea 
(Ander Arias, NEIKER)
Basogintzako jarduerek nahasmenduak eragin ditzakete lurzoruan, modu desegokian egiten direnean. Baso-sail eskalako perturbazio horiek lurzoruaren propietate fisikoetan eta materia organiko eta nitrogeno kantitatean duten eraginaren ebaluazioa zaila eta garestia da. Lan honetan, ebaluazio bisual azkar eta merkeago baten eraginkortasuna ebaluatu zen, perturbazio horiek karakterizatzeko.

10:55 – 11:10
Arabako Errioxako mahasti batean landare-estalki espontaneoa erabiltzea higadura murrizteko neurri gisa, Ana Aizpurua (NEIKER)
Landa-esperimentu batean ikusi da higadura nabarmen murrizten dela landare-estalki espontaneoa erabiltzen denean lurzorua maneiatzeko. Gainera, egiaztatu da materia organikoaren edukia handitu egiten dela lurzoruaren lehen 10 cm-etan, estalkia mantendu eta 5 urtera.

11:10 – 11:40 HAMAIKETAKOA

11:40 – 11:55
Lurraren propietateen bilakaera sistema konbentzional eta ekologikoan (2023-2025) ekoitzitako zereal eta lekadunen errotazio batean, Haritz Arriaga (NEIKER)
Garia eta garbantzua sistema konbentzional eta ekologikoan 3 urteko txandakatzean landatuz, (i) hainbat gari-barietate (okintzarako gaitasuna edo pentsua) eta (ii) ongarritze-estrategiak (organikoa/minerala) lurzoruaren osasunaren adierazle fisiko, kimiko eta biologikoetan izandako eragina aztertu da. 

11:55 – 12:10
Larratze birsortzailearen ebidentziak lurzoruaren osasunean, Nerea Mandaluniz (NEIKER)
Artzaintza birsortzailea, belarjale basatien ereduetan inspiratua, abeltzaintza-sistemen iraunkortasuna hobetzen duen estrategia da, eta NEIKERrek 2013tik aztertu du esnetarako ardietan. Emaitzen arabera, belarraren ekoizpena, karbono-bahiketa eta landare-aniztasuna areagotu egin dira, eta nitrogenoaren zikloko mikroorganismoak eta ur-atxikipena hobetu egin dira.

PARTE-HARTZE DINAMIKA
12:10 – 12:40
Lurzoruaren osasunaren bistaratzailea eta erabakiak hartzeko lurzoruaren osasunaren indizea elkarrekin diseinatuz, Lur Epelde (NEIKER)
AI4SoilHealth proiektuaren Soil Health Viewer eta lurzoruaren osasun-indizeak garatzeko esparru metodologiko baten erakustaldia egingo da, eta jardunaldian parte hartzen dutenak gonbidatuko dira tresna horien erabiltzaile potentzial gisa duten iritzia ematera.

LANDA-NEURKETEN ERAKUSTALDIA
12:50 – 13:30
Laborategirik gabe lurzoruaren osasuna ebaluatzeko metodo errazak, Mikel Anza / Aitor Anitua / Lur Epelde (NEIKER)
Metodologia sinpleak aurkeztuko dira, agregatuen egonkortasuna ebaluatzeko aplikazio mugikor bat, biomasa mikrobiarra zenbatesteko kit bat eta fauna edafikoaren jarduera aztertzeko ekoakustikako mikrofonoak barne, bai eta LURZAIN plataforman integratutako beste neurketa batzuk ere.

